
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

5-jild, 1-son (Yanvar, 2025). - 473 bet. 

КРИМИНОЛОГИЯДА САБАБИЯТ  .......................................................................................................  285-302 

Yumatov Bogdan Olegovich 
APPROACHES TO UNDERSTANDING THE PRINCIPLES OF ANTI-CORRUPTION  
MONITORING  ...............................................................................................................................................  303-309 

Абдурахманова Нодирахон 
ПРОБЛЕМЫ ИМПЛЕМЕНТАЦИИ СМАРТ-КОНТРАКТОВ В ЗАКОНОДАТЕЛЬСТВО 
УЗБЕКИСТАНА  ...........................................................................................................................................  310-317 

Бекбутаева Лобар 

LATIFALARNI TASNIF QILISH MEZONLARI VA TASNIFOTI 

Navoiy davlat konchilik va texnologiyalar universiteti tadqiqotchisi 

Annotatsiya. Maqolada latifalarning tasnif qilish mezonlari va tasnifoti oʻzbek va Amerika xalqlari latifalarini 
mavzu va mohiyatan turkumlashtirshishda latifa matnida ifodalangan voqealarning mohiyati va mazmuniga, 
ularning mavzu koʻlamiga eʼtibor qaratilgan. Shuningdek, zamonaviy latifalar voqealar mohiyati, mavzusi va bosh 
qahramon faoliyati tavsifiga nisbatan siyosiy arboblar haqida, kasb egalari faoliyatiga aloqador va axloq va 
axloqsiz haqidagi latifalar kabi ichki guruhlarga oid latifalarning semantik xususiyatlari qalamga olingan. 

Kalit soʻzlar: zamonaviy latifa, mavzu, mohiyat, mezon, tasnifot, voqea mohiyati, qahramon faoliyati, semantik 

xususiyat. 

DOI: https://doi.org/10.47390/SPR1342V5I1Y2025N37  

Kirish. Latifalarning paydo boʻlishi, ularning tarixiy asoslari alohida masala shunday 

boʻlsa-da, jahon folklorshunosligining peshqadam olimlari latifalarning tarixiy asoslari 

borasida bildirgan fikrlari latifa janridagi asarlarning mohiyatini aniqlash, ularning tematik va 

shakliy jihatdan tartiblashtirish ishlari muhim ahamiyat kasb etadi.  

Latifalar jahon folklorshunosligida keng oʻrganilayotgan kichik epik janrlardan biridir. 

Latifalarni oʻrgangan olimlar oʻz maqsadlaridan kelib chiqib, ularni turlicha mezonlar asosida 

turli guruhlarga ajratishni taklif qilib kelishgan. Aarne-Tompsonlar, ertaklarning motiv va 

syujet qurilishiga koʻra tasnifini latifalarga ham qoʻllashni tavsiya etadilar[1]. Jahon 

folklorshunosligida latifalar ahmoq haqida, laqqi haqida, mugʻombir haqida, yovuz va bevafo 

xotin haqida,  ruhoniylar haqidagi latifalar kabi guruhlarga ajratilgan.  

Olimlar ertaklar va latifalarda hikoya qilingan syujetlarning qahramonlar harakatlari va 

syujet tizimidagi vazifasiga koʻra tasniflashgan. Biroq, jahon xalqlari folklorida latifalarning 

qahramonlari va ularning syujetdagi motivlarga bogʻlab guruhlashtirishda latifalarning komik 

vazifasi, tinglovchining badiiy-estetik ehtiyoji oqibatida uning ong ostida sodir boʻladigan ijobiy 

https://doi.org/10.47390/SPR1342V5I1Y2025N37

jarayonlar, syujetning ixchamligi va yakuni oqibatida tinglovchi kulgisining roʻyobga chiqishi 

eʼtiborga olinmagan koʻrinadi. 

Adabiyotlar tahlili va metodologiya. Rus folklorshunosi Ye Melitinskiyning 

uqtirishicha, “Zamonaviy latifalar, satirik ertaklar folklor hamda hind, antik davr, oʻrta asrlar 

kitobiy manbalarining uzoq va murakkab munosabatlari mevasi sifatida maydonga kelgan. 

Aslida kitobiy manbalar ham folklordan kelib chiqqan. Folklorning eng qadimiy holati asosan 

madaniyatida etnografik qoldiqlar saqlanib qolgan madaniy jihatdan qoloq xalqlar folklori 

asosida qayta quriladi” [2]. Darhaqiqat, hikoya qilishning eng qadimiy shakli ilk ajdodlar 

haqidagi mifologik hikoyalar, keyinchalik ularni madaniy qahramon sifatidagi hikoyalar, ham 

yovuz ruh, ham komik qiyofada gavdalanuvchi obrazlar – plutlar haqidagi hikoyalar keyinchalik 

komik holat va komik voqelikni ifodalovchi latifalarning maydonga kelishiga zamin hozirlagan. 

Taniqli oʻzbek folklorshunosi professor K.Imomov latifalarni tasniflashda ularning 

mohiyatidan kelib chiqib, shartli ravishda hajviy latifalar va yumor tipidagi latifalar singari 

ikki tipga ajratadi. 

Latifalarning hajvga asoslangan tipi “janrning hajv yoʻnaltirilgan obyektni fosh etish, 

inkor etish xususiyati bilan ajralib turadi. Bu xil latifalar ijtimoiy voqea, feodal munosabatni 

zoʻrlik siyosati sifatida baholaydi. Tanqid kinoya, kesatiq, zaharxanda kulgi vositasida amalga 

oshadi va u xalqning gʻazab toʻla isyonkor ruhini belgilaydi. Shuning uchun latifalarning bu 

tipida masxara aralash istehzoli kulgi yetakchi vositaga aylangan”[3]. Tasnifda latifaning 

kulgiga doir belgilarida birgina yengil kulgidan tashqari tanqid, kesatiq, nuqsonni kamchilik 

sifatida ayblash mushtaraklik kasb etadi. Balki shu jihatlarini inobatga olib, K.Imomov “shartli” 

ravishda tasnif qilgandir. 

Abdrazakova Yekaterina Nakiyevnaning rus-bolgar va ingliz latifalarining kognitiv va 

lingvomadaniy tahliliga bagʻishlangan tadqiqotida tarixiy latifalar, zamonaviy latifalar 

iboralari uchraydi[4]. G.Legman “Nopok hazillarning maʼnosi” nomli monografiyasida nopok 

hazilga asoslangan latifalarni bolalar, ahmoqlar, hayvonlar, erkaklar hazili, sadizm 

(Sadizm – (atamaga izoh bergan Markiz de Sad nomi bilan bogʻliq) – keng maʼnoda oʻzgalarga 

jinsiy zoʻrlik ishlatib, qiynab, haqoratlab rohatlanish. Bu koʻpincha erkaklar ruhiyatiga xos 

tushuncha), ayollar, nikohgacha munosabatlar, nikoh, zino kabi guruhlarga boʻlib 

tasniflaydi. Tadqiqotchi hazilning obyekti va subyektiga asoslanib latifalarni 

guruhlashtiradi[5]. 

 Tadqiqotchi oʻrgangan erotik latifalar barcha xalqlarda uchrasa-da, ular alohida 

tadqiqot obyekti sifatida oʻrganilmagan. Xususan, oʻzbek folklorshunosligida bu tipdagi latifalar 

toʻplanib tadqiq etilmagan. 

 Latifalarning tasniflashda mavzu koʻlamiga qaragan tadqiqotchi ularni siyosiy va etnik 

latifalar singari ikki guruhi borasida toʻgʻri toʻxtalgan boʻlsa-da, dolzarb latifalar guruhida turli 

mavzulardagi, ahmoq xotin, yengiltak ayol, shum va mugʻombir kishi, aldamchi kabi xarakter 

kasb etuvchi obrazlar ishtirokida sodir boʻlgan komik voqealar aks etgan latifalarni 

tartiblashtiradi. Har bir mavzudagi latifa ijtimoiy hayotimizda oʻsha mavzu hayotning tahlil 

sahnasiga chiqqanda dolzarblik kasb etadi. Demak, latifalarning dolzarb nomi ostida 

birlashtirish uchun albatta, latifada koʻtarilgan mavzuning ijtimoiy hayotdagi zamon va 

makonda muhimligini inobatga olish zarur deb oʻylaymiz.  

V.Raskin latifalarni qoralovchi va taʼsir qiluvchi latifalarga ajratgan.  U qoralovchi 

latifalarni agressiv latifalar ham deb yuritgan. V.Raskin agressiv latifalarni yana ichki 

guruhlarga boʻladi. Bular: jinsiy, etnik va siyosiy latifalarga boʻlinadi. Siyosiy va etnik latifalarda 

skriptning syujetdagi oʻrnini asos qilib oladi. Jinsiy latifalarni jinsiy munosabatlarni ifodalovchi 

va jinsiy munosabatni ifoda etmagan, oʻralgan yoki ochiqcha, oʻziga xos boʻlgan – oʻziga xos 

boʻlmagan kabi turli guruhlarga ajratadi. Birinchi tur latifalarida jinsiy munosabatlarga ishora, 

erkin, behayo matnning ifodalanishini kuzatiladi[6].  

Koʻrinadiki, latifalarni tasniflashda etnik va siyosiy kategoriyasiga eʼtibor qaratish 

koʻpchilik tadqiqotchilar faoliyatida uchraydi.  

Tadqiqotchi latifalar tasnifotida ertaklar kompozitsiyasiga tayanib tasniflanish 

prinsipidan tajriba sifatida foydalanganligini oʻzi ham qayd etadi. Biroq uning tasnifoti ham 

jahon folklorshunosligida latifalarga berilgan murakkab tasnif sifatida tan olinmaydi. Gʻarb 

tajribasida latifalarni hazil kuchi va aks etishi prinsipiga tayanish tamoyili yetakchilik qiladi. 

Biroq, latifalar hazilning verbal shakli. Unda hazil mutoyiba soʻz va obrazlar vositasida 

ifodalanar ekan, albatta latifalarni ogʻzaki epik matn sifatida baholash, ularni ichki guruhlarga 

ajratishda ham muayyan xalq folklorida mavjud materiallardan kelib chiqqan holda tasnif qilish 

mezonini tanlash maqsadga muvofiq keladi. 

A.Krikmann latifalar syujetining chastotali koʻrsatgichlariga tayanib tasniflaydi. Uning 

tasnifi chastotali tasnif deb yuritiladi.  

Jahon folklorshunosligida latifalarning tasnifoti yuqorida koʻrib oʻtganimizdek besh xil 

uslubda tasnif qilingan. Bular: 

ertak syujet va motivlari tarkibiga mos tasniflash; 

boshqa syujet va motiv tasnifi; 

latifalarning tuzilishiga koʻra tasnifi; 

chastotali tasnif; 

mohiyatiga koʻra tasnif; 

mavzu koʻlamiga koʻra tasniflar yaratilgan. 

yuqorida sanab oʻtgan tasniflarning birinchi toʻrt koʻrinishi xorijiy olimlar tomonidan 

kashf etilgan boʻlsa, beshinchi va oltinchilari oʻzbek folklorshunosligida oʻzbek olimlari 

tomonidan yaratilgan tasniflardir. 

Taniqli oʻzbek folklorshunosi professor Mamatqul Joʻrayev oʻzbek folklorshunosligida 

epik turga xos folklor janrlarini mif, afsona, rivoyat, ertak, naql, latifa, lof, tarixiy qoʻshiq, terma 

va doston kabilardan iborat sanalishi, ammo ularning janr tabiatini aniqlash va atroflicha 

tadqiq etish shu tipdagi ogʻzaki matnlarning yozib olinmaganligi va alohida monografik tadqiq 

etilmaganligiga eʼtiborni qaratadi[7].  

M.Joʻrayev jahon va turkiy xalqlar folklorshunosligining ogʻzaki nasr janrlarini tasnif 

qilish borasida toʻplagan ijodiy ilmiy tajribalariga suyangan holda oʻzbek xalq nasri janrlarini 

farqlash mezonlari asosida badiiy -estetik jihatdan turkumlashtirishda yettita asosiy jihatga 

eʼtibor qaratish lozimligini koʻrsatib oʻtadi: 

janrning funksional-semantik qamrovi; 

tinglovchi va aytuvchining bayon qilinayotgan hikoyaga munosabati; 

janrning badiiy darajasi va obrazlar silsilasining talqini; 

janrning voqelikka munosabati; 

voqelik tasvirining zamonaviy talqini yoki janrning anʼanaviy epik vaqtga munosabati; 

voqelik bayonining makoniy qamrovi; 

voqelikni bayon qilish usuli[8]. 

Bizningcha, oʻzbek xalq ogʻzaki nasr namunalarini tasniflashda folklorshunos M.Joʻrayev 

taklifiga tayangan holda ish tutish maqsadga muvofiq keladi. Zero, professor M.Joʻrayev nasr 

namunalarini badiiy nasr va maʼrifiy nasr janrlari singari ikki katta guruhga ajratgan edi. 

Olim badiiy nasr janrlari tarkibiga latifalarni ham kiritadi. Darhaqiqat, latifa janridagi asarlarda 

badiiy — estetik vazifa yetakchilik qiladi.  

Muhokama. Latifalar tinglovchiga axborot yetkazishdan koʻra, kulgi bagʻishlash vazifasi 

ustunlik qilishi bilan ogʻzaki nasrning boshqa janrlaridan ajralib turadi. Demak, latifalarning 

funksional vazifasi sanalmish kulgi qoʻzgʻash tinglovchining badiiy – estetik ehtiyojlarini 

qondirishni maqsad qilib olganligi bilan boshqa hajm va shakl jihatdan yondosh janrlardan 

ajralib turadi. 

Biz yuqorida koʻrib oʻtganimizdek, latifalarni struktural tasnif qilgan olimlar latifaning 

funksional vazifasini asosiy planga qoʻysa-da, ularni kompozitsiyasiga koʻra zoʻrma-zoʻraki 

guruhlashtirgan. Agar ularning mezonlari bilan yondashsak, latifani ertakdan, rivoyat va 

afsonadan, yoki naqldan farqlanishi borasidagi savollar girdobida oʻralashib qolishimiz aniq. 

Zotan, oʻzbek va jahon folklorshunosligida ogʻzaki nasr janrlarining tabiati borasida aniq 

xulosalar qoʻlga kiritilgan boʻlsa-da, tasniflashda tadqiqotchining maqsaddan ogʻishini yuzaga 

keltiradi. 

Qolaversa, R.D.Abrahams va J.S.Hexersonlarning tasnifida keltirilgan “murakkab syujetli 

latifalar” borasidagi nazariy qarashlariga umuman qoʻshilib boʻlmaydi[8]. Axir latifalarning 

syujeti ixcham, aksariyat hollarda bosh qahramon va boshqa personajlarning dialogi asosida 

voqelik sodir boʻladi. Agar komik voqea va hodisani ifodalashga qaratilgan ogʻzaki hikoya 

murakkab syujetga asoslansa, unda uni satirik ertak sifatida baholamogʻimiz va bu borada 

V.Ya.Propp qarashlariga tayanishimiz lozim boʻladi.  

Demak, latifalarni struktural jihatdan tasnif qilish borasidagi mezon oʻz-oʻzidan chetga 

chiqadi. Sutton-Simit tomonidan taklif etilgan bir xil boshlanmaga ega boʻlgan latifalar 

borasidagi ertaklar tasnifotiga tayanib tasnif qilish ham komik voqealarni ixcham syujetli 

ogʻzaki hikoya orqali ifodalovchi latifalarni ichki guruhlarga ajratishda mukammal mezon boʻla 

olmaydi. Negaki, latifalar syujeti turgʻun epik qolipga asoslanmagan.  

Ertaklarda bunday epik qolipni kuzatishimiz mumkin (bir bor ekan, bir yoʻq ekan, qadim 

zamonda falon tomonda singari). Latifalar “bir kuni afandi(kal, gabrovalik va hokazo)” deb 

boshlanishi ham turgʻunlik kasb etmaydi. Agarchi bu turgʻun boshlanma baʼzi xalqlar 

folkloridagi latifalarda keng qoʻllanilsa, boshqa xalqlar latifalarida nisbatan kam qoʻllaniladi. 

Xususan, Amerika xalqlari latifalarida bir xil boshlanish holati kam uchraydigan hodisadir. 

Shuning uchun ham Sutton-Simit bir xil boshlanishga ega va bir xil boshlanishga ega boʻlmagan 

latifalar singari guruhlashtirgan boʻlishi ehtimoldan holi emas.  

Jahon folklorida latifalarning mazmun mohiyatida zamon kategoriyasiga u qadar urgʻu 

berilmaydi. Balki, bosh qahramonning tarixiy shaxs obrazi yoki tipiklashgan obraz ekanligiga 

urgʻu berilib, uning yakuniy fikri, xulosasi, qarori tinglovchi ongiga taʼsir koʻrsatib kulgi 

qoʻzgʻashga asos boʻladi. Masalan,  

“A porter in a British hotel comes upon an American tourist impatiently jabbing at the 

button for the lift.  

– Sir, the lift will be here in a moment. 

– Lift? Lift? replies the American.  

– Oh, you mean the elevator. 

– No sir, here we call it a lift. 

– Well, as it was invented in the United States, itʼs called an elevator. 

– Yes sir, but as the language was invented here, itʼs called a lift.»” 

Tarjimasi: 

“Britaniya mehmonxonasida lift tugmasini betoqatlik bilan qoʻpol bosayotgan 

amerikalik sayyohga yaqinlashgan xizmatkor: 

– Janob, tez orada lift roʻparangizda boʻladi. 

– Lift? Lift? – dedi taajjublanib amerikalik. 

– O, Siz elevatorni nazarda tutayapsizmi? 

– Yoʻq, janob biz uni lift deb ataymiz. 

– Kechirasiz u Amerikada kashf qilingan ekan, “elevator” — deb ataladi. 

– Ha, janob, ingliz tili Angliyada kashf qilingan ekan u lift deb ataladi”. 

Koʻrinadiki, keltirilgan latifada makon kategoriyasi xira ochiqlangan chala interyer 

sifatida tilgan olingan boʻlsa, zamon kategoriyasi umuman koʻzga tashlanmaydi.  

Har qanday latifa oʻtgan zamonda sodir boʻlgan voqea va hodisani hikoya qiladi. Kulgi 

qoʻzgʻashga asoslangan ogʻzaki nasriy hikoya – latifada bosh qahramon va unga yondosh 

boshqa personajlarning xarakteri latifaning uzoq yoki yaqin oʻtgan zamon hodisasini 

ifodalayotganligini koʻrsatadi. Latifalarda tasvirlangan voqealarning mazmuni, qaysi zamonda 

sodir etilganligiga koʻra guruhlashtirish maqsadga muvofiq keladi. Shunga koʻra latifalarni 

zamon kategoriyasiga nisbatan ichki guruhlarga ajratish mumkin. Bunda ular: klassik latifalar 

va zamonaviy latifalar singari ikki asosiy guruhga ajratiladi.  

Klassik latifalar – bosh qahramoni Nasriddin afandi, Kal, bir kishi, Aldar koʻsa singari 

tipiklashgan obrazlar boʻlib, syujetida tasvirlangan voqea-hodisalar qadim oʻtgan zamonda yuz 

beradi. Yaʼni bosh qahramon atrofida sodir boʻlgan muammolar uzoq oʻtmishda mavjud boʻlgan 

siyosiy muhit va siyosat arboblari, oʻtmish ijtimoiy hayotini tasvirlashga qaratiladi.  

Mumtoz latifalar sirasida turgan “Kal haqidagi latifalar” ham koʻpincha uzoq oʻtgan 

zamon voqealarini hikoya qilsa-da, unda bosh qahramonning sochi toʻkilgan taqir bosh ekanligi, 

shum va mugʻombir kishi ekanligi, faqat oʻz manfaati yoʻlida yurishi va hamisha oʻz manfaatini 

ustun qoʻyishi kabi ijtimoiy hayotdagi jamiyat qoidalariga zid xarakterga egaligi, tinglovchilar 

orasida ham kallar boʻlishi mumkinligi bilan tanqidning tinglovchiga taʼsiri nuqtai nazaridan 

Nasriddin afandi yoki Aldar koʻsa haqidagi latifalardan ajralib turadi.  

Bizningcha, latifalarning paydo boʻlishi va evolyutsion bosqichlarida dastlab “bir kishi” 

haqidagi latifalar maydonga kelgan. Badiiy tafakkurning tadrijiy takomili jarayonida latifalar 

tasvir obyekti va syujet tizimidagi qahramonlar tarkibidan Nasriddin afandi, keyin Aldar koʻsa, 

keyingi rivojlanish bosqichida Kal obrazi va kal sarguzashtlari haqidagi latifalar paydo boʻlgan. 

Donishmand xalq Kal obrazida hayotdagi mugʻombir, shum, xudbin, firibgar, tullak va boshqa 

axloqiy jihatdan salbiy xarakter kasb etuvchi kishilar obrazini tipiklashtiradi. Ayni shu 

tipiklashtirish tendensiyasi kal bilan bogʻliq latifalar mavzu koʻlami, tinglovchilar 

auditoriyasining kengayib borishiga, latifalarning yashovchanligini taʼminlanishiga xizmat 

qilgan. 

Natijalar. Latifada estetik zavq bagʻishlash asosiy funksional vazifa sifatida qaraladi. 

Latifada tasvirlangan voqealar tinglovchi tomonidan real hayotiy haqiqat sifatida qabul 

qilinmaydi. Latifa syujetida tasvirlangan voqealarni yolgʻon ekanligini aytuvchi ham tinglovchi 

ham bilib turadi, faqat bosh qahramonning topagʻonligi, zukkoligi asosidagi javobi yoki qarori 

tinglovchilarda kulgi qoʻzgʻashga sabab boʻladi. Shuning uchun biz garchi tarixiy shaxslar 

ishtirok etgan voqealarni tasvirlasa-da, latifalarni tarixiy latifalar sirasiga kiritmaymiz.  

Bizningcha, tarixiylik mezonini latifaga nisbatan qoʻllashning oʻzi mantiqsizlik. Chunki, 

latifa biror tarixiy voqea-hodisaga bagʻishlanmaydi, latifada biror tarixiy inshootning barpo 

boʻlishi aks etmaydi. Eng muhimi, latifa tinglovchiga informatsiya yetkazishni oʻz oldiga maqsad 

qilib qoʻymaydi. Shunday ekan, tarixiy latifalar degan tushunchani ilgari surish, latifalarni 

tarixiy latifalar deb atash maqsadga muvofiq kelmaydi. 

Zamonaviy latifalar – odatda tinglovchilar yashab turgan zamonda sodir boʻlgan 

voqealarning zamonaviy qahramonlar talqinida yoritib bergan latifalardan iborat boʻladi. 

Bunday latifalarga jinnilar haqidagi, militsiya haqidagi, vrachlar haqidagi, siyosiy arboblar 

haqidagi, fermerlar, advokatlar, oʻqituvchilar, turli kasb egalari haqidagi latifalar kiradi. Bunday 

latifalarda tasvirlangan komik voqea yaqin oʻtmishda zamondoshlar hayotida sodir etilgan deb 

talqin qilinadi. Zamonaviy latifalar voqealar mohiyati, mavzusi va bosh qahramon faoliyati 

tavsifiga nisbatan yana ichki guruhlarga boʻlinishi mumkin. Bularni  

a) siyosiy arboblar haqidagi latifalar;  

b) kasb egalari faoliyatiga aloqador latifalar, 

v) axloq va axloqsiz haqidagi latifalarga ajratish mumkin.  

Siyosiy arboblar haqidagi latifalar ham oʻz navbatida ichki guruhlarga boʻlinadi. 

Bularga: 

prezidentlar haqidagi latifalar; 

kongressmen yoki deputatlar haqidagi latifalar; 

qoʻmondonlar haqidagi latifalar. 

Kasb egalari faoliyatiga aloqador latifalar quyidagilarni oʻz ichiga oladi: 

 jinnilar va vrachlar haqidagi latifalar; 

choʻponlar haqidagi latifalar; 

militsioner haqidagi latifalar; 

advokatlar haqidagi latifalar; 

shofyorlar haqidagi latifalar; 

fermerlar haqidagi latifalar; 

oʻqituvchilar haqidagi latifalar; 

ustalar haqidagi latifalar. 

goʻrkovlar yoki murdashoʻylar haqidagi latifalar. 

Axloq va axloqsizlik haqidagi latifalar – jamiyat tartib hamda odob-axloq 

meʼyorlariga zid keluvchi voqea va hodisalarni ifodalovchi badiiy komik voqealarni aks ettirgan 

latifalarni qamrab oladi. Bunday tipdagi latifalarda axloqni targʻib qilish, axloqsizlikning 

ustidan kulish yetakchilik qiladi. Masalan, “Avtobusda bir bolali ayol oʻgʻilchasini 

shoʻxliklaridan zorlanib yonidagi erkakka: – Amakisi shu bolani bir urishib qoʻying!-deb iltimos 

qilibdi. Haligi erkak qovogʻini uyib bolakayga yuzlangancha: – ting oʻtir e onangni...-debdi. 

Shunda haligi ayol: – Voy sharmanda, nega soʻkinasiz? “Qulogʻingni kesaman” desangiz 

boʻlardiku-debdi. Erkak: – pichogʻim boʻlmasa bolangni qulogʻini nima bilan kesaman?-deb 

javob beribdi”[8]. Mazkur latifa muomala madaniyati, suhbat odobiga bagʻishlangan boʻlib, 

dialogda ishtirok etuvchi erkakning mantiqsiz, axloqsizligi kulgi ostiga olingan. 

Axloq va axloqsizlik toʻgʻrisidagi latifalar erotik mazmundagi latifalarni ham oʻz ichiga 

oladi. Odatda erotik mavzudagi latifalarda mumtoz latifalar bosh qahramonlari ishtirok etishi 

ham mumkin. Masalan, Nasriddin afandi, Kal, Bir kishi kabilar va ularning ayollari bilan bogʻliq 

sarguzashtlar hikoya qilinadi. Garchi shunday boʻlsa-da, latifa syujetida tasvirlangan voqealar 

jinsiy munosabatlarni ifodalashi, qahramonlarning axloqsizligi va soddaligi toʻqnashuvida 

komik holat yaratilib, kulgi maydonga keladi. Bunda latifalarni biz zamonaviy latifalar toifasida, 

axloq va axloqsizlik haqidagi latifa sifatida baholamogʻimiz zarur. 

Xalq latifalarini tasniflashda yondashuvning ikkinchi turi ularning mavzusi va mohiyati 

nuqtai nazaridan turkumlashtirishdir. Oʻzbek va Amerika xalqlari latifalarini mavzu va 

mohiyatan turkumlashtirganimizda latifa matnida ifodalangan voqealarning mohiyati va 

mazmuniga, ularning mavzu koʻlamiga eʼtibor qaratish talab etiladi. Ayni shu yondashuv 

latifalarni ichki tartiblashtirishda bir qadar qulaylik tugʻdiradi. Shunday ekan, latifalarni ichki 

guruhlarga ajratib tasniflashda latifa bosh qahramoni xarakteri va tavsifi, uning mavqeyi nuqtai 

nazaridan guruhlashtirish ham mumkin. Oʻzbek va Amerika xalqlari latifalarini mavzu va 

mohiyatiga koʻra ichki guruhlarga ajratganimizda ular quyidagicha tartiblashadi: 

afandi latifalari; 

kal haqidagi latifalar; 

aldar koʻsa latifalari; 

jamiyat liderlari haqidagi latifalar; 

etnik latifalar; 

erotik latifalar. 

Xulosa. Oʻzbek va Amerika xalqlari latifalarini tasniflashning muhim mezonlari 

quyidagilar: 

latifalarda tasvirlangan voqealarning zamon nuqtai nazaridan yondashgan holda 

ularning qahramonlari tavsifi va xarakterini hisobga olish; 

latifa janridagi ogʻzaki asarlarni tasniflashda ularning mazmuni va mohiyati, epik 

matnda ifodalangan mavzu nuqtai nazaridan turkumlashtirish. 

